Төсөл


МОНГОЛ УЛСЫН ХУУЛЬ
2026 оны ... дугаар 								Улаанбаатар 
сарын ... -ны өдөр									хот

ГАЗРЫН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Газрын тухай хуульд доор дурдсан агуулгатай заалт нэмсүгэй:
	1/16 дугаар зүйлийн 17.1.20 дахь заалт:
“17.1.20.Хотын ногоон хамгаалалтын бүс.”
	2 дугаар зүйл.Энэ хуулийг Хот, суурин газрын ногоон байгууламжийн тухай хууль хүчин төгөлдөр болсон өдрөөс эхлэн дагаж мөрдөнө.

БАРИЛГЫН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Барилгын тухай хуульд доор дурдсан агуулгатай хэсэг нэмсүгэй:
1/14 дүгээр зүйлийн 14.13 дахь хэсэг:
		“14.13.Энэ хуулийн 124.2-т заасан ногоон байгууламжийн хэмжээ нь Ногоон байгууламжийн тухай хуульд заасан хэмжээтэй ижил байна.” 
2 дугаар зүйл.Барилгын тухай хуулийн 2 дугаар зүйлийн 2.1 дэх хэсгийн “Газрын тухай хууль” гэсний дараа “Хот, суурин газрын ногоон байгууламжийн тухай хууль” гэж нэмсүгэй.
 3 дугаар зүйл.Энэ хуулийг Хот, суурин газрын ногоон байгууламжийн тухай хууль хүчин төгөлдөр болсон өдрөөс эхлэн дагаж мөрдөнө.

ХОТ БАЙГУУЛАЛТЫН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ


1 дүгээр зүйл.Хот байгуулалтын тухай хуулийн 12 дугаар зүйлийн 12.8 дахь хэсгийн “тухайн газрын 60 хувиас илүүгүй” гэснийг  “тухайн газрын 50-иас илүүгүй” гэж, “нийт талбайн 20-иос доошгүй хувь нь цэцэрлэг, ногоон байгууламж” гэснийг “30-иос доошгүй хувь нь цэцэрлэг, ногоон байгууламж” гэж өөрчилсүгэй.
2 дугаар зүйл.Энэ хуулийг Хот, суурин газрын ногоон байгууламжийн тухай хууль хүчин төгөлдөр болсон өдрөөс эхлэн дагаж мөрдөнө.

БАЙГАЛЬ ОРЧНЫГ ХАМГААЛАХ ТУХАЙ
 НЭМЭЛТ ОРУУЛАХ ТУХАЙ

1 дүгээр зүйл.Байгаль орчныг хамгаалах тухай хуулийн 49 дүгээр зүйлд доор дурдсан агуулгатай заалт нэмсүгэй:
1/ 2 дахь хэсгийн 8 дахь заалт:

“8/ногоон байгууламжид учруулсан хохирол.”
2/ 4 дэх хэсгийн 6 дахь заалт:

“6/ногоон байгууламжид учирсан хохирлыг ногоон байгууламжийн экологи–эдийн засгийн үнэлгээг гурав дахин нэмэгдүүлсэнтэй тэнцэх хэмжээгээр”
2 дугаар зүйл. Байгаль орчныг хамгаалах тухай хуулийн 49 дүгээр зүйлийн 4 дэх  хэсгийн “1-5 дахь” гэснийг “1-5, 8 дахь” гэж өөрчилсүгэй.
3 дугаар зүйл.Энэ хуулийг Хот, суурин газрын ногоон байгууламжийн тухай хууль хүчин төгөлдөр болсон өдрөөс эхлэн дагаж мөрдөнө.

ЗӨРЧЛИЙН ТУХАЙ ХУУЛЬД НЭМЭЛТ, ӨӨРЧЛӨЛТ 
 ОРУУЛАХ ТУХАЙ НЭМЭЛТ ОРУУЛАХ ТУХАЙ

1 дүгээр зүйл.Зөрчлийн тухай хуулийн “Байгаль орчин, амьтан, ургамлыг хамгаалах “гэсэн Долдугаар  бүлэгт доор дурдсан агуулгатай зүйл нэмсүгэй:

1/7.20 дугаар зүйл:
“7.20 дугаар зүйл.Ногоон байгууламжийн тухай хууль зөрчих
1.Хотын ногоон хамгаалалтын бүсэд хориглосон үйл ажиллагаа явуулсан бол, батлагдсан ногоон байгууламжийн хилийн зааг, байршил, хэмжээ, зориулалтыг хуульд зааснаас бусад үндэслэлээр бууруулсан, ногоон байгууламжид  хориглосон үйлдлийг хийсэн бол учруулсан хохирлыг нөхөн төлүүлж, хүнийг зуун мянган зуун нэгжтэй тэнцэх хэмжээний төгрөгөөр, хуулийн этгээдийг таван зуун мянган нэгжтэй тэнцэх хэмжээний төгрөгөөр торгоно.
2.Энэ хуульд заасан шаардлагыг зөрчсөн бол үйл ажиллагааг зөрчил арилтал түр зогсоож, учруулсан хохирлыг нөхөн төлүүлж, хүнийг тавин мянган зуун нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.
3.Гарал үүсэл нь тодорхойгүй, стандартын шаардлага хангаагүй тарьц, суулгацыг ашигласан, худалдсан бол учруулсан хохирлыг төлүүлж,  хүнийг тавин мянган зуун нэгжтэй тэнцэх хэмжээний төгрөгөөр, хуулийн этгээдийг гурван зуун мянган нэгжтэй тэнцэх хэмжээний төгрөгөөр торгоно.”
2 дугаар зүйл.Зөрчлийн тухай хуулийн 12.5 дугаар зүйлийн 1 дэх хэсгийн 1.2 дахь заалтын “талбайн 20-иос доошгүй хувь нь цэцэрлэг, ногоон байгууламж,” гэснийг “талбайн 20-иос доошгүй хувь нь цэцэрлэг, ногоон байгууламж,” 1.4 дэх заалтын “барилгажих талбай нь тухайн газрын 60 хувиас илүүгүй байх” гэснийг “барилгажих талбай нь тухайн газрын 50 хувиас илүүгүй байх” гэж өөрчилсүгэй.
3 дугаар зүйл.Энэ хуулийг Хот, суурин газрын ногоон байгууламжийн тухай хууль хүчин төгөлдөр болсон өдрөөс эхлэн дагаж мөрдөнө.

